MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 47

L-Erbgħa, 19 ta’ Ġunju, 2019.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:42 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela; l-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Alex Muscat; l-Onor. Chris Said; l-Onor. Robert Cutajar (sostitut tal-Onor. Kristy Debono); u l-Onor. Rosianne Cutajar (sostituta tal-Onor. Clayton Bartolo), kienu preżenti.

TALBA

L-Iskrivana qalet it-talba.

MINUTI

[bookmark: _GoBack]Il-Minuti ta’ Laqgħa Nru 46, li saret fit-12 ta’ Ġunju 2019, ġew konfermati.

INFORMAZZJONI 

Iċ-Chairman informa lill-Kumitat li kienet se ssir laqgħa konġunta flimkien mal-Kumitat Permanenti dwar l-Affarijiet Barranin u Ewropej u l-Kumitat Permanenti dwar l-Affarijiet Ekonomiċi fit-8 ta’ Lulju fil-5:00 p.m. bis-suġġett ikun “EFSI “Juncker Plan” Report – Presentation by Mr Leo Brincat, Member of the European Court of Auditors”. 


KONTINWAZZJONI TAD-DISKUSSJONI DWAR IR-RAPPORT TAL-AWDITUR ĠENERALI INTITOLAT “A REVIEW OF THE CONTRACT FOR MOUNT CARMEL HOSPITAL’S OUTSOURCED CLERICAL SERVICES”

Il-Kumitat irriżuma mit-12 ta’ Ġunju 2019 d-diskussjoni dwar dan ir-rapport.

Fit-2:45 p.m. is-Sur Stephen Sultana ġie msejjaħ sabiex jidħol fil-Kamra tal-Kumitat u wara li ngħata l-ġurament beda jagħti x-xhieda tiegħu.

Matul ix-xhieda tiegħu s-Sur Sultana ġie mitlub sabiex sal-laqgħa li jmiss tal-Kumitat jipprovdi din l-informazzjoni:

· Kemm mill-130 ħaddiem li hemm jaħdmu taħt il-kuntratt tal-clerical services f’Mount Carmel Hospital qegħdin jagħmlu xogħol ta’ skrivana;
· X’inhu x-xogħol li ġew impjegati jagħmlu t-304 ħaddiem li daħlu jaħdmu f’Mount Carmel Hospital bejn l-2011 u l-2012;
· Għalfejn kien hemm l-ispike, li jinnota l-Awditur Ġenerali fir-rapport tiegħu, f’Mejju u Ġunju 2017;
· Kemm naqsu n-nies tal-kuntrattur f’Mount Carmel Hospital minn Frar 2019 sal-lum; u
· Mil-liema lokalijiet ġejjin il-ħaddiema li hemm jaħdmu taħt il-kuntratt tal-clerical services f’Mount Carmel Hospital. 

Fit-3:58 p.m. is-Sur Sultana spiċċa jagħti x-xhieda tiegħu.

Id-diskussjoni dwar dan ir-rapport kienet interrotta u baqgħet aġġornata.

Fl-4:00 p.m. iċ-Chairman aġġorna l-Kumitat bl-istess aġenda għal data li kellha tiġi komunikata aktar tard.

